HISTORIA VINEA REGUM (LAMENTA NON PAGANT)

ZIRUDELA ED SPUSALEZI

STER INSAM L’E’ UN GRAN SUPPLEZI

MA STI DU I VOLEN PRUVER

CUM’ ANDAIN A RACUNTER
L’E’ GIOVANNI PUSIDEINT

D’ UN GRAN BEL APEZAMEINT

CH’ AL COLTIVA L’ U E I MUGNEG

CHE S’T’ IN MAGN PO DOP T ‘CHEGH

CATAREINA L’ ALVADRIZ

TOTT I DE’ LA FA FELIZ

AL FAMAJ ED LA PIANURA

NDOV LA VETTA L’E’ MANCH DURA

L’ ETER DE’, IN VATTA UN PREE’

STI DU  TIP  J AN BEIN PINSE

D’ MATTR INSAM  L’ ESPERIANZA

CHE SICUR UN POC N’ AVAINZA.

E TRUVERAS A MARITER

INT’ NA CISA, LE’ ALL’ ALTER

CUN AL PRIT C’AS LAMINTEVA 

E AL RINFRASCH C’AL SE SCALDEVA

IN UN BEL DE’ SULEGGIEE’

CON I SPUS UN PO IN ETE’

GLI INVIDE TOTT MARAVIEE’

PAR STA BELA MAITINEE’.

ZERTAMEINT VO’ AV SI DMANDE

PARCHE MAI I S’ IN TRUVE

UN PUDATT ED LA CULEINA

E LA FAMMNA CATAREINA

MO’ A V’ AL DEGH, MA L’E’ UNA STORIA

PIZ DI SELUM FINE’ IN GLORIA

ME LA COUNT SAUL AGLI AMIGH

S’ I CAPESSAN TOTT L’ INTRIGH.

FEIN DA LA PIO’ ZOUVNA ETE

GIUVANEIN L’HA BAIN ZARCHE

UNA ZDAURA SOPRAFINA

CH’ LA STESS DRI ALLA CUCINA

OGNI FAMNA CHE DIO A’I TROVA

LO A LA METT SOBIT IN PROVA:

“VUT DVINTER LA MI MUIRA?

TIRA FORA LA TULIRA!”

“DROVA PULID C’ AL MATAREL

C’A VOJ MAGNER DAL TAJADEL!”

AL TAJADEL LO’ AL SI MAGNEVA,

MA LA FAMMNA LA SCAPPEVA… 

ACCSE UN DE’ LO L’A’ CAPE’

CHE PAR N’ESSAR RIPUDIE

PAR MARIDERAS PO DA BON

L’ ERA MEI  MAGNER CRUSCON 

CATAREINA L’E GRAZIAUSA

PUGN AD FERR IN VTEINA DA SPAUSA

AT CONQUESTA COI SU UCCION

MA STA ATTENTI AI SMATAFLON.

L’HO AL PINSE’ : “SARA’ ONORATA

QUESTA DONNA FORTUNATA

AD DVINTER LA MI REZDORA

IN STA CA’ CHE TUTTI ONORA:

QUESTA SPLENDIDA MAGIONE

DI GRAN LAI FU LA CAGIONE

E NON SOL DEL POSSIDENTE

MA DI  TUTTA LA SUA GENTE

CHE IN DOMENICA PER ANNI

FU IMPEGNATA DA GIOVANNI

IN FREQUENTI LAVORATE

E ANCOR PIU’ IN TAVOLATE

FEIN A CHE NON FU FINITA.

O LAVOR DI TUTTA VITA

MESSO INSIEM CON  GRAN AMORE

FATICANDO A TUTTE L’ ORE.

DETTO FATTO  I AN DEZIS

ED FER TOTT QUANT FELIZ

ED AL PARTECIPAZIOUN

I AN MANDE A CATIV E BON

E ANUNZIER A TUTTI QUANTI

CHE I NOZZI VANNO AVANTI ….

ANCHE SE IN TELLA POSTA

L’ OURA LA N’E’ BRISA GIOSTA

I PARENT ED ANCH I AMIGH

J AN TACHE’ A FER DI ZIGH

DGIAND TRA LAOUR “ME AN I CRADD BRISA

CHE LA COSSA L’ E’ DEZISA

CHE, CGNUSAIND AL GIUVANEIN

SAMPAR STE DIFIZILEIN

ZERTAMEINT AL TRUVARA’

DI DIFETT ANCA A LI LA’

CUM L’ HA FAT DA PIO’ ED VEINT AN

CON TOTTI I FAMMNI TOLTI A MAN 

MA, CUNVEINT COMM’ UN PUMPIR

LO’ L’HA DETT : AI SAIN A TIR ! 

CI SPOSIAMO IL CINQUE MAGGIO

(CHE CI VUOLE DEL CORAGGIO)

A SI TOTT QUANT INVIDE’

CON AL PRANZO PREPARE’!

CH’ ED SICUR QUAND ANDRE VI

AVRI ANCAURA D’L’ APPETTII

PAR MAGNER UN PORZ INTIR

ALLA FIRA AD CASTEL SAN PIR

MAENTR INVEZI PAR AL VEIN

AS POL BOVVER QUAL C’ AS TEIN

E INCIUCHERAS AVANT E INDRI

CON STA BELLA CUMPAGNI’.

ALLA FEIN VO’ AVRI’ CAPE’

CH’AVAEIN SAULAMAINT SCHAERZE’

PARCHE’ A SAIN ACSE CUNTANT 

AD STE GRAND AVVENIMAINT.

E TOTT QUANT PARENT E AMIGH

AS STA INSAMM QUE SANZA ZIG

A GUARDER STA SPOUSA BELLA

TOCHE DAI LA ZIRUDELA.

IL CANZONIERE DEL TIMAVO

